
kuy asalraw ku zazek parukezang zi maw nanku piniangeran. ku arekedaw kana kahuahu ku Ira! zi
nanku rinuma’enan mu, maw nanku ikasaalu nanku tinavawan. kamawan ku za mikavang ku kana mitinar.
zi tu atravay ku sedeng ku matra. zi tu paliyuliyusay ku taherang. maw izu nanku ikaararekez. zi maw na
zenan zi maw na Irevek na wasay kaninku.

’azi kuy kemazu semuvuli kananta mawan. nantu ingaangara kaninku. ku adayaw izu nanku
kinasekeran na kazalraman muruma’. maw mu inku mukuy aasalr ku ziya mahuahu! uri kiruaday ku
kanaku kinasaharan. ku tuwatuwapay kananku lima zi muliyus ku zazek. uri aalrang ku kanizu na
kakawkauz na kimataatengedan. mazu zi awa ku kimatatengdan? i eman izu na uwa Kimatatenged
kaninku? nanku dara’ i savak mu, iniyan za kemazu za salaw maranger kimatatenged. i inku mu, ’azi ku
pumaya tu pakalrangay ku za eman mu ku kituludaw. nintu iputrepa palimi’ kaninku mu miturus ku. izu na
uwa kimitatenged kaninku mu, ku iturusay tu idadaulr. inia mu amelri nanku ka’inanavayan zi amelri
makaima kaninku.

inku mu ’azi ku pumaya zatu pakalranganay ku za eman mu miturus ku. zi harem waasalr ku ziya
mahuahu. nanku ikelalawang pinganguwayan ta iyupaw kananku zazek na inupananayan na lra’itr
mu, ’azi parpauwa kanaku ’uraringet inia na ipakasahar. nanku zazek mu mikualengan zi ’azi ku Ira
pakakemakawang. inia na kimatatengedan mu parkipiya Ira! zi uri aasalr ku Ira mahuahu piya ruma’ izu
nanku rinangeranger mukuwa izu na adawilr. parkipaiya Ira izu na ziday(F ¥ )!

na wari mu muvavalis Ira, na cikiw(3 Z£) mu, tu vi’asan mu purumuitraitras Ira. nu derun mu
markavi’as; nu vetreliyan mu marka’aretid, na inudaway na kinazuwan makakuwatreng Ira. zi inta iyavaw
na kinawatranan na yuancumin(z i %) mu kakuda ta salrangan kana intrav tu inuvalisan muvaaw?

